
	1. Վարչապետի աշխատակազմ
(պետաիրավական վարչություն)
	07.07.2023թ.

	
	N 02/12.23/23525

	      1. Նախագծով հաստատվող 1-ին հավելվածի 4-րդ կետի 2-րդ ենթակետով որպես սնդիկի արտահանման համաձայնություն ստանալու համար ներկայացման ենթակա փաստաթուղթ նախատեսվում է նաև «առևտրային փաստաթղթերը» (պայմանագիր, հաշիվ-ապրանքագիր): 
	     Հարկ է նկատել, որ սնդիկի արտահանումը կարող է իրականացվել ոչ միայն բացառապես առևտրային, այն է՝ առուվաճառք ենթադրող իրավահարաբերությունների շրջանակներում, այլ նաև թույլատրելի այլ նպատակներով (օր.՝ հետազոտական աշխատանքների օժանդակություն): Ուստի, մեր գնահատմամբ, հիշյալ ենթակետով սահմանվող պահանջը ենթակա է վերանայման՝ միևնույն ժամանակ հաշվի առնելով, որ պայմանագրերը կարող են լինել հատուցելի և անհատույց, որպիսի պայմաններում «առևտրային» եզրույթը խիստ նեղ է ու բացառում է «պայմանագիր» հասկացության նման լայն ձևակերպմամբ միաժամանակյա նախատեսումը: 
         Դիտարկումը հատկապես կարևորվում է համապատասխան համաձայնությունը տրամադրելու մերժման հիմքերի կանխատեսելիությունը հնարավորինս ապահովելու տեսանկյունից: 
	    2. Անդրադառնալով ներկայացված հայտի մերժմանը՝ հարկ է ուշադրություն դարձնել նույն հավելվածի 6-րդ կետով նախատեսված կարգավորմանը, որի շրջանակներում լիազոր մարմնին վերապահվում է համապատասխան սուբյեկտների կողմից ներկայացրած փաստաթղթերի թերի կամ ոչ արժանահավատ լինելը գնահատելու խիստ լայն ու անորոշ հայեցողություն, որի արդյունքում, ի վերջո, կարող է մերժվել հայցվող համաձայնության տրամադրումը: 
	    Նախ, պարզ չէ, թե ինչ չափանիշների հիման վրա է լիազոր մարմինը որևէ փաստաթուղթ գնահատելու որպես «ոչ արժանահավատ»: 
	    Երկրորդը, ի տարբերություն կիրառվող «թերի» եզրույթի, որն իրենից, ըստ էության, ենթադրում է պահանջվող որևէ փաստաթուղթ չներկայացնելը կամ ոչ պատշաճ (օր.՝ կիսատ էջերով) ներկայացնելը՝ «ոչ արժանահավատ» եզրույթը զգալիորեն անորոշ է, որպիսի պայմաններում հիշյալ հանգամանքը գնահատելիս կարող են դրսևորվել ոչ միատեսակ ու տարբերակված մոտեցումներ, ընդ որում՝ միևնույն իրավիճակների նկատմամբ:
	     Հետևաբար, չնայած նախկին կարգավորումներում ևս քննարկվող ձևակերպման առկայությանը, մեր գնահատմամբ, այն ենթակա է վերանայման՝ հատկապես հաշվի առնելով վարչարարության հիմնական սկզբունք հանդիսացող  հավաստիության կանխավարկածի ընդհանուր տրամաբանությունը (տե՛ս՝ «Վարչարարության հիմունքների և վարչական վարույթի մասին» ՀՀ օրենքի 10-րդ հոդվածը):
	1. Ընդունվել է















2.	Ընդունվել է



	    2. Պաշտպանության նախարարություն
	12.07.2023թ.

	
	N ՊՆ/510/4148

	2023 թվականի հուլիսի 10-ի Ձեր N 1/2109.2/10432-2023 գրության առնչությամբ հայտնում եմ, որ տարածքային զարգացման և շրջակա միջավայրի նախարարական կոմիտեի 2023 թվականի հուլիսի 3-ի նիստի N ԿԱ/197-2023 արձանագրության 3-րդ            կետի հանձնարարականի համաձայն ներկայացված «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	 

	    3. Պետական եկամուտների կոմիտե
	18.07.2023թ.

	
	N 01/3-2/43094

	«Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ ՀՀ պետական եկամուտների կոմիտեի դիրքորոշումը ներկայացվել է 09․06․2023թ․ N01/3-2/33237-2023 գրությամբ։
Միաժամանակ, Եվրասիական տնտեսական միության (այսուհետ՝ Միություն) անդամ պետությունների միջև իրականացվող փոխադրումների առնչությամբ մեկ անգամ ևս հայտնում ենք, որ Միության ապրանքի կարգավիճակ ունեցող ապրանքների փոխադրման հետ կապված մաքսային գործառնությունները սահմանված են «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի հավելվածով սահմանված՝ Եվրասիական տնտեսական միության մաքսային օրենսգրքի 43-րդ գլխով, ինչպես նաև «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» 2014 թվականի հոկտեմբերի 10-ի պայմանագրի (այսուհետ՝ Պայմանագիր) 5-րդ հավելվածով։ Մասնավորապես` Օրենսգրքի 302-րդ հոդվածի 3-րդ կետի համաձայն՝ Միության ապրանքները Միության անդամներ չհանդիսացող պետությունների տարածքներով և (կամ) ծովով Միության մաքսային տարածքի մի մասից Միության մաքսային տարածքի մեկ այլ մաս փոխադրման համար ենթակա են «Մաքսային տարանցում» մաքսային ընթացակարգով ձևակերպման՝ բացառությամբ Միության այդպիսի ապրանքների փոխադրման (տրանսպորտային փոխադրման)՝ նույն հոդվածի 5-րդ կետով նախատեսված դեպքերի: Նույն հոդվածի 5-րդ կետի համաձայն՝ «Մաքսային տարանցում» մաքսային ընթացակարգով ձևակերպման ենթակա չէ, մասնավորապես` Միության ապրանքների օդային տրանսպորտով փոխադրումը՝ առանց Միության անդամ չհանդիսացող պետության տարածքում օդանավի վայրէջք կատարելու։ Միաժամանակ, Օրենսգրքի 304-րդ հոդվածով սահմանված են Միության ապրանքների՝ «Մաքսային տարանցում» մաքսային ընթացակարգով ձևակերպման պայմանները, որոնց մեջ արգելքների և սահմանափակումների պահպանվածության պայմանը ներառված չէ։
Հայտնում ենք նաև, որ Պայմանագրի 5-րդ հավելվածի 5-րդ կետի համաձայն՝ օտարերկրյա պետությունների տարածքներով Միության մաքսային տարածքից դեպի Միության մաքսային տարածք «Մաքսային տարանցում» մաքսային ընթացակարգին համապատասխան տեղափոխման դեպքում Եվրասիական տնտեսական միության ապրանքները պահպանում են Եվրասիական տնտեսական միության ապրանքների կարգավիճակը, իսկ նույն հավելվածի 2-րդ կետի համաձայն՝ նույն հավելվածը չի կիրառվում, մասնավորապես` օդային ուղիներով տեղափոխվող ապրանքների նկատմամբ:
Հաշվի առնելով վերոգրյալը հայտնում ենք, որ օդային տրանսպորտով Միության ապրանքների՝ Միության անդամ պետություններ արտահանման և Միության անդամ պետություններից ներմուծման դեպքում մաքսային մարմինների կողմից մաքսային գործառնություններ չեն իրականացվում, իսկ տրանսպորտի այլ տեսակներով Միության ապրանքների փոխադրման դեպքում իրականացվում են «Մաքսային տարանցում» մաքսային ընթացակարգի ավարտին առնչվող մաքսային գործառնություններ, ընդ որում՝ Օրենսգիրքը «Մաքսային տարանցում» մաքսային ընթացակարգով ապրանքների բացթողնման փուլում չի նախատեսում արգելքների և սահմանափակումների պահպանվածության պայմանի առկայություն։
Հաշվի առնելով վերոգրյալը, առաջարկում ենք Միության անդամ պետությունների միջև իրականացվող փոխադրումների առնչությամբ քննարկել փոխադարձ առևտրում սահմանափակումների ենթակա ապրանքների տեղափոխումն առանձին համաձայնագրով կարգավորելու հնարավորությունը։ Մասնավորապես, առանձին ապրանքների համար ներկայումս գործում են Միության համաձայնագրեր (օրինակ՝ թմրանյութերի մասով), որոնց համաձայն խնդրո առարկա ապրանքների փոխադրման նկատմամբ վերահսկողությունը վերապահվում է լիազոր պետական մարմիններին։ Միաժամանակ, ներկայումս Եվրասիական տնտեսական հանձնաժողովի հարթակում քննարկվում է ուժեղ ներգործություն ունեցող նյութերի՝ Միության անդամ պետությունների միջև փոխադրման գործընթացը կարգավորող համաձայնագրի նախագիծ, որի շրջանակներում կամ դրա նմանությամբ կարող է կարգավորվել նաև սնդիկի տեղափոխումը։
Երրորդ երկրների նկատմամբ խնդրո առարկա ապրանքների համար սահմանափակումների առնչությամբ, իչպես հայտնել ենք նաև նախկինում, առաջարկում ենք այդպիսի թույլատվական կարգը նախատեսել Եվրասիական տնտեսական հանձնաժողովի կոլեգիայի 21.04.2015թ․ N30 որոշման 19-րդ հավելվածին համանման՝ նախատեսելով նաև ըստ մաքսային ընթացակարգերի ձևակերպման կարգավորումներ։
Ամփոփաթերթի 5-րդ կետի 3-րդ հիմնավորման առնչությամբ հայտնում ենք, որ ՀՀ շրջակա միջավայրի նախարարության համապատասխան պաշտոնատար անձանց հետ աշխատանքային քննարկումների համաձայն՝ սնդիկի ներմուծման/արտահանման համար նոր թույլատվական փաստաթղթի իրականացման և ներդրման անհրաժեշտություն չկա և տվյալ գործառույթն իրականացվելու է «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգում արդեն իսկ գործող՝ «թմրամիջոցների և հոգեմետ նյութերի պրեկուրսորներ չհամարվող թունավոր նյութերի ներմուծման լիցենզիայի» թույլատվական փաստաթղթի շրջանակներում։ Հիմք ընդունելով վերոգրյալը, համապատասխան ծրագրային փոփոխությունները հնարավոր է իրականացնել 1-օրյա ժամկետում։

	1.	Մասամբ է ընդունվել
Միության անդամ պետությունների միջև իրականացվող փոխադրումների առնչությամբ փոխադարձ առևտրում սահմանափակումների ենթակա ապրանքների տեղափոխումն առանձին համաձայնագրով կարգավորելու հնարավորության հարցը քննարկելու առաջարկն ընդունելի է, տվյալ խնդրի հետ կապված ԵՏՀ դիմելու հարցը առաջիկայում կքննարկվի ԵԱՏՄ շրջանակներում համագործակցության հարցերը համակարգող գերատեսչության՝ ՀՀ էկոնոմիկայի նախարարության հետ։
  ԵԱՏՄ մաքսային օրենսգրքի 302-րդ հոդվածի 5-րդ կետով նախատեսված դեպքում օդային տրանսպորտով ԵԱՏՄ ապրանքների փոխադրումն (առանց Միության անդամ չհանդիսացող պետության տարածքում օդանավի վայրէջք կատարելու) «Մաքսային տարանցում» մաքսային ընթացակարգով ձևակերպման ենթակա չլինելու հանգամանքը,  չի կարող պատճառ հանդիսանալ սնդիկի նկատմամբ հսկողություն չիրականացնելու համար, քանի որ սնդիկը ներառված է Միջազգային քաղաքացիական ավիացիայի կազմակերպության (այսուհետ` ԻԿԱՕ) ԴՈԿ 9284 ԱՆ/905 «Օդով վտանգավոր բեռների անվտանգ փոխադրման տեխնիկական հրահանգի» (այսուհետ` տեխնիկական հրահանգ) վտանգավոր բեռների ցանկում, ուստի  հիմք ընդունելով «Ավիացիայի մասին» ՀՀ օրենքի մասնավորապես՝ 51-րդ և 52-րդ հոդվածները, «Միջազգային քաղաքացիական ավիացիայի մասին» կոնվենցիայի (այսուհետ` կոնվենցիա) 37-րդ հոդվածը, կոնվենցիայի «Օդով վտանգավոր բեռների անվտանգ փոխադրում» N 18 հավելվածը  և ԴՈԿ 9284 տեխնիկական հրահանգը՝ Հայաստանի Հանրապետության կառավարության 2004 թվականի  մայիսի 27-ի N 944-Ն և 2009 թվականի նոյեմբերի 26-ի  N 1372-Ն որոշումներով սահմանվել են վտանգավոր բեռների նկատմամբ ՀՀ օդանավակայաններում ավիացիոն անվտանգության հսկողության կազմակերպման և իրականացման կարգը, և վտանգավոր համարվող բեռների օդային փոխադրման կարգը։ Համաձայն նշված կարգերի ՀՀ-ում քաղաքացիական ավիացիայի ավիացիոն անվտանգության ապահովման համար պատասխանատու մարմինը՝ տարածքային կառավարման և ենթակառուցվածքների նախարարության քաղաքացիական ավիացիայի կոմիտեն իրավասու է թույլատրել և վերահսկել վտանգավոր բեռ հանդիսացող սնդիկի փոխադրման համար օրենսդրությամբ սահմանված պահանջներին և պայմաններին համապատասխան օդային փոխադրումների իրականացումը։ Հաշվի առնելով վերը նշվածը, սույն նախագծի 3-րդ կետը լրացվել է քաղաքացիական ավիացիայի կոմիտեի տվյալներով։
Թեև ԵԱՏՄ Մաքսային օրենսգիրքը «Մաքսային տարանցում» մաքսային ընթացակարգով ապրանքների բացթողնման փուլում արգելքների և սահմանափակումների պահպանվածության պայմանի առկայություն չի նախատեսում, սակայն համաձայն «Եվրասիական տնտեսական միության մասին» պայմանագրի 29-րդ հոդվածի 1-ին մասի 1-ին և 3-5-րդ կետերի, 47-րդ հոդվածի, N 7 հավելվածի՝ անդամ երկրները երրորդ երկրների հետ առևտրում և ԵԱՏՄ ներքին շուկայում կարող են միակողմանիորեն սահմանել ժամանակավոր միջոցներ, եթե  այդ սահմանափակումներն անհրաժեշտ են մասնավորապես`
1) մարդու կյանքի և առողջության պահպանման,
2) շրջակա միջավայրի պահպանության,
3)  միջազգային պարտավորությունների կատարման համար։ Առկա են 2023 թվականին ընդունված մի շարք իրավական ակտեր, որոնցով սահմանված են ապրանքների արտահանման ժամանակավոր արգելքներ, այդ թվում՝ դեպի ԵԱՏՄ անդամ երկրներ տեղափոխման դեպքում (օրինակ՝ ՀՀ կառավարության 2023 թվականի հունիսի 22-ի N 994-Ն, 2023 թվականի հունիսի 29-ի N 1077-Ն, 2023 թվականի հուլիսի 13-ի N 1160-Ն, 2023 թվականի հունիսի 22-ի N 1016-Ն որոշումները)։
Եվրասիական տնտեսական հանձնաժողովի կոլեգիայի 21.04.2015թ․ N30 որոշմամբ սահմանափակումների ենթակա ապրանքների համար, նույն որոշման N19 հավելվածով սահմանված են ապրանքների ներմուծման հետ կապված մաքսային ընթացակարգեր, որոնց մի մասի կիրառումը որոշմամբ կարգավորվող թունավոր նյութերի (ներառյալ՝ սնդիկի) համար  արգելված է, իսկ մյուս ընթացակարգերի կիրառումը նախատեսվում է համապատասխան թույլատվական փաստաթղթի հիման վրա։ Հաշվի առնելով, որ ՀՀ-ում սնդիկի վերամշակման, վնասազերծման օբյեկտները, դրանցով զբաղվող մասնագիտացված կազմակերպությունները բացակայում են և վերը նշված որոշմամբ սահմանված մաքսային ընթացակարգերով սնդիկի ձևակերպումը չի բխում  «Սնդիկի վերաբերյալ» Մինամատայի կոնվենցիայից, համաձայն որի՝ կոնվենցիայի կողմ երկրներից պահանջվում է սահմանափակել սնդիկի շրջանառությունը և ժամանակի ընթացքում ամբողջությամբ հրաժարվել դրանից, ուստի սույն նախագծով արդեն որպես արգելված նախատեսված մաքսային ընթացակարգերի շարքին առաջարկվում է ավելացվել ԵՏՀ կոլեգիայի 21.04.2015թ․ N30 որոշմամբ սահմանված՝ լրացուցիչ թույլտվություններ պահանջող ընթացակարգերը ևս։ 
Հետազոտությունների, փորձարկումների  համար նմուշների, էտալոնների ներմուծման նպատակներով նմուշները, այդ թվում՝ սնդիկ պարունակողները, ԵԱՏՄ ԱՏԳ ԱԱ դասակարգչում ներառված են այլ ծածկագրով և սույն նախագծի կարգավորման դաշտից դուրս են,  ուստի սույն նախագծով դրանց վերաբերող դրույթներ չեն նախատեսվում։  
«Մաքսային տարանցում» մաքսային ընթացակարգով ապրանքների շարժը կարգավորող բազմաթիվ կարգավորումներ արդեն սահմանված են ԵԱՏՄ մաքսային օրենսդրությամբ, իսկ «Սնդիկի վերաբերյալ» կոնվենցիայով և «Սնդիկի մասին» օրենքով սահմանված են միայն սնդիկի ներմուծմանը և արտահանմանը վերաբերող դրույթներ, ուստի սույն նախագծով սնդիկի մաքսային տարանցմանը վերաբերող լրացուցիչ կարգավորումներ չեն նախատեսվում՝ ապրանքների մաքսային տարանցման առնչությամբ մաքսային օրենսդրությամբ սահմանված կարգավորումներին (իր բոլոր առանձնահատկություններով) չհակասելու նպատակով։ 
Սույն գրությամբ ՊԵԿ կողմից ներկայացված տեղեկատվությունը «Թույլատվական փաստաթղթեր (sw.gov.am)»  համակարգի արդիականացման միջոցով, սնդիկի արտահանման վերաբերյալ լիազոր մարմնի համաձայնությունը նշված համակարգով հայտատուին տրամադրելու հնարավորության վերաբերյալ, ընդունվել է ի գիտություն։
/ՇՄՆ սույն դիրքորոշումը ներկայացված է սահմանված կարգով շրջանառված և վարչապետի աշխատակազմ ներկայացված 1-ին տարբերակի տեսքով՝ առանց խմբագրության/



